
   Кашни чечек çак çĕр çине

Илем кӳме ӳссе ларать.

Кашни этем çут тĕнчене

Ыр ĕç тумашкăн çуралать.



Хăй тивĕçне туман этем —

Ним усăсăр шыв юхтарни.

Хăй тивĕçне туман этем —

Çил çук чухне çил кăларни.



Ыр ĕç туни — илем кӳни,

Çут тĕнчене савăнтарни.

Ыр ĕç туни — телей кӳни,

Пуласлăха çывăхартни.



Ыр ĕç тăвасчĕ, тусăмсем!

Ĕçре, тăванăм, Улăп пул.

Эй, Турăçăм, вăй-хал кӳрсем,

Ĕçлемелли татах тем чул.

